
(Atti adottati skond it-Trattati tal-KE/Euratom li l-pubblikazzjoni tagħhom mhijiex obbligatorja)

DEĊIŻJONIJIET

IL-KUNSILL

DEĊIŻJONI TAL-KUNSILL

tat-8 ta' Lulju 2008

dwar l-iffirmar u l-applikazzjoni temporanja ta' Protokoll għall-Ftehim ta' Stabbilizzazzjoni
u Assoċjazzjoni bejn il-Komunitajiet Ewropej u l-Istati Membri tagħhom, minn naħa waħda, u
r-Repubblika tal-Kroazja min-naħa l-oħra, biex titqies l-adeżjoni tar-Repubblika tal-Bulgarija u

tar-Rumanija ma' l-Unjoni Ewropea

(2008/800/KE)

IL-KUNSILL TA' L-UNJONI EWROPEA,

Wara li kkunsidra t-Trattat li jistabbilixxi l-Komunità Ewropea,
u partikolarment l-Artikolu 310 flimkien ma' l-Artikolu 300(2),
it-tieni sentenza ta' l-ewwel sotto-paragrafu tiegħu,

Wara li kkunsidra l-Att ta' Adeżjoni tal-Bulgarija u r-Rumanija,
u b'mod partikolari l-Artikolu 6(2) tiegħu,

Wara li kkunsidra l-proposta mill-Kummissjoni,

Billi:

(1) Fit-23 ta' Ottubru 2006 l-Kunsill awtorizza lill-Kummiss-
joni biex tiftaħ negozjati, f'isem il-Komunità u l-Istati
Membri tagħha, mar-Repubblika tal-Kroazja sabiex tik-
konkludi Protokoll mal-Ftehim ta' Stabbilizzazzjoni
u Assoċjazzjoni bejn il-Komunitajiet Ewropej u l-Istati
Membri tagħhom, minn naħa waħda, u r-Repubblika tal-
Kroazja, min-naħa l-oħra, sabiex titqies l-adeżjoni tar-
Repubblika tal-Bulgarija u tar-Rumanija ma' l-Unjoni
Ewropea.

(2) Dawn in-negozjati tlestew b'suċċess u fid-dawl tal-konk-
lużjoni possibbli tiegħu f'data aktar tard, il-Protokoll
għandu jiġi ffirmat f'isem il-Komunità.

(3) Il-Protokoll għandu jkun applikat fuq bażi provviżorja
b'effett mill-1 ta' Awwissu 2007,

IDDEĊIEDA DAN LI ĠEJ:

Artikolu 1

Il-President tal-Kunsill hu b'dan awtorizzat li jaħtar il-persuna/i
li jkollha/jkollhom is-saħħa li tiffirma/jiffirmaw, f'isem il-
Komunità u l-Istati Membri tagħha, il-Protokoll mal-Ftehim ta'
Stabbilizzazzjoni u Assoċjazzjoni bejn il-Komunitajiet Ewropej
u l-Istati Membri tagħhom, minn naħa waħda, u r-Repubblika
tal-Kroazja min-naħa l-oħra, biex titqies l-adeżjoni tar-Repubb-
lika tal-Bulgarija u tar-Rumanija ma' l-Unjoni Ewropea, suġġett li
jkun konkluż fi stadju ulterjuri.

Artikolu 2

Sakemm jidħol fis-seħħ, il-Protokoll għandu jiġi applikat fuq bażi
provviżorja mill-1 ta' Awwissu 2007.

It-test tal-Protokoll huwa mehmuż ma' din id-Deċiżjoni.

Magħmul fi Brussell, 8 ta' Lulju 2008.

Għall-Kunsill

Il-President

C. LAGARDE

